
29. janúar 2007

Afkoma Glitnis banka fyrir árið 2007
Hagnaður samstæðu 27,7 milljarðar króna eftir skatta

Arðsemi eigin fjár 19,3%
Helstu niðurstöður:

• Hreinar rekstrartekjur jukust um 17,2% milli ára
• Hagnaður fyrir skatta á fjórða ársfjórðungi nam 3,8 milljörðum króna miðað við 10,4 milljarða á þriðja ársfjórðungi
• Hreinar vaxtatekjur á fjórða ársfjórðungi voru 11,9 milljarðar og hækkuðu um 54,6% frá fjórða ársfjórðungi 2006
• Þóknanatekjur á fjórða ársfjórðungi ársins námu 10,6 milljörðum og jukust lítillega frá sama ársfjórðungi í fyrra
• 52% af hagnaði bankans fyrir skatta á árinu 2007 myndaðist af starfsemi utan Íslands
• Hagnaður á hlut var 0,19 krónur á fjórðungnum og 1,86 krónur yfir árið samanborið við 2,68 krónur í fyrra
• Heildareignir voru 2.949 milljarðar en voru 2.246 milljarðar í ársbyrjun 2007
• Eignir í stýringu drógust saman um 6,7% frá fyrri ársfjórðungi, vegna sölu hlutar bankans í Glitnir Property 

Holding, en heildarvöxtur yfir árið nam 91% og eru nú 936 milljarðar króna
• Eiginfjárhlutfall á CAD grunni var 11,2 %, þar af A-hlutfall 8,1 %

Tíðindi af tímabilinu
• Tekjur af kjarnastarfsemi traustar, jukust um 36% á milli ára
• Glitnir hefur skipað sér í fremstu röð á sviði hlutabréfamiðlunar á Norðurlöndunum
• Óhagstæðar markaðsaðstæður hafa neikvæð áhrif á afkomuna á 4 ársfjórðungi
• Kostnaðarhlutföll yfir ásættanlegum mörkum, má rekja að hluta til einskiptiskostnaðar sem fellur til á 4. 

ársfjórðungi
• Traust lausfjárstaða við erfiðar markaðsaðstæður
• Aukin alþjóðlegur vöxtur byggður á sérþekkingu 

Lárus Welding, forstjóri Glitnis. “Þegar ég lít yfir afkomutölurnar er ánægjulegt að sjá svo góðan 
vöxt í hreinum vaxta- og þóknanatekjum eins og raun ber vitni. Þóknanatekjur bankans voru stöðugar 
á árinu og námu samtals um 37,6 milljörðum króna, sem er um 42% aukning frá árinu áður. Ég er 
einnig ánægður að sjá tekjur af kjarnastarfsemi bankans vaxa á nýjan leik þar sem vöxturinn nam um 
21% á ársgrundvelli auk þess sem traust útlánasafn bankans tryggir okkur góðar vaxtatekjur á þessu 
ári.”  

“Markaðssyllur Glitnis, sjávaraútvegur, jarðhiti og þjónustuskip við olíuiðnaðinn hafa vaxið sem hluti af 
lánabók bankans, eða úr 11% árið 2006 í 13% 2007. Með því að byggja upp sérþekkingu á þessum 
þremur sviðum erum við í raun að fjárfesta í framtíðarvexti bankans. Þá hefur Glitnir einnig skipað sér í 
fremstu röð á sviði hlutabréfamiðlunar á Norðurlöndunum.”

“Á árinu 2007 hefur Glitnir fjárfest í ytri og innri vexti og endurspeglast sá vöxtur m.a. í auknum 
kostnaði í tengslum við samþættingarverkefni, opnun nýrra starfsstöðva auk kostnaðar sem féll til 
vegna stjórnendaskipta. Við höfum hinsvegar nú gert skipulagsbreytingar sem miða að því að auka 
hagkvæmni og kostnaðaraðhald og gera rekstarábyrgð, ákvarðanatöku og boðleiðir skýrari undir 
forystu stjórnenda á hverju markaðssvæði fyrir sig.”

“Markaðsaðstæður síðustu mánaða hafa verið öllum fjármálafyrirtækjum erfiðar. Glitnir er hins vegar í 
góðri stöðu til að takast á við núverandi aðstæður með yfir 6 milljarða evra í lausafé og sterkan 
undirliggjandi tekjugrunn. Lánasafnið okkar er áhættudreift og byggt á traustum og góðum eignum.”

”Ég er þess fullviss að þessar áherslur í stefnu Glitnis skapa okkur nauðsynlegar undirstöður fyrir 
frekari vöxt á öllum afkomusviðum bankans”, sagði Lárus Welding.

Nánari upplýsingar veita:

Lárus Welding Alexander K. Guðmundsson Vala Pálsdóttir
Forstjóri Framkvæmdastjóri fjármálasviðs Forstöðumaður fjárfestatengsla
sími: 440 4005 sími: 440 4656 sími: 440 4989 eða vp@glitnir.is

Reikninga Glitnis er að finna á slóðinni www.glitnir.is.

mailto:vp@glitnir.is
http://www.glitnir.is

1. Afkoma samstæðu

1.1. Helstu niðurstöður rekstrarreiknings

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2007 2006 2006

Hreinar vaxtatekjur  11.863 9.618 9.658 7.943 39.082 37.084 7.671

Hreinar þjónustutekjur 10.593 10.864 8.888 7.298 37.644 26.459 9.823

Hreinar fjármunatekjur -2.280 790 2.732 2.914 4.155 8.503 3.616

Aðrar rekstrartekjur -268 2.518 1.905 59 4.214 555 109

Hreinar rekstrartekjur 19.909 23.790 23.183 18.213 85.095 72.601 21.219

Laun og launatengd gjöld -8.900 -7.063 -7.126 -4.807 -27.896 -15.747 -5.097

Annar rekstrarkostnaður -6.741 -4.674 -5.002 -3.830 -20.247 -11.554 -2.964

Rekstrarkostnaður -15.641 -11.738 -12.127 -8.637 -48.144 -27.301 -8.062

Virðisrýrnun -2.366 -1.671 -247 -1.232 -5.516 -4.759 -1.653

Aðrar tekjur 1.905 13 479 72 2.469 5.714 90

Hagnaður fyrir skatta  3.808 10.394 11.287 8.416 33.904 46.255 11.595

Tekjuskattur  -1.320 -1.759 -1.766 -1.408 -6.253 -8.025 -2.279

Hagnaður tímabilsins 2.485 8.636 9.521 7.008 27.651 38.231 9.316

Hagnaður

Hagnaður Glitnis nam 33.904 m.kr. fyrir skatta árið 2007, lækkun um 26,7% frá ári 2006 er hann nam 
46.255 m.kr. Hagnaður á fjórða ársfjórðungi 2007 nam 3.808 m.kr. 

Hagnaður eftir skatta var 27.651 m.kr. árið 2007 samanborið við 38.231 m.kr. árið 2006 og 2.485 m.kr.
á fjórða ársfjórðungi 2007 samanborið við 9.316 m.kr. á sama ársfjórðungi í fyrra.

Hagnaður á hvern hlut nam 0,19 krónum á fjórða ársfjórðungi 2007 samanborið við 0,64 krónur á 
sama tímabili í fyrra. Hagnaður á hlut var 1,86 á árinu öllu en það er 30,6% lækkun frá árinu 2006 
þegar hagnaður nam 2,68 krónum á hlut.

Arðsemi eigin fjár var 19,3% eftir skatta á árinu 2007 samanborið við 39,4% árið 2006. Arðsemi 
eiginfjár eftir skatta án gengishagnaðar á ársgrundvelli var 7,1% á tímabilinu samanborið við 26,9% á 
sama tímabili í fyrra. Arðsemi af grunnrekstrar árið 2007 var 13,2% og 10.2% á 4. ársfjórðungi.

Tekjur

Hreinar vaxtatekjur ársins námu 39.082 m.kr. og jukust um 5,4% frá sama tíma í fyrra er þær voru 
37.084 m.kr. Hreinar vaxtatekjur á fjórða ársfjórðungi 2007 námu 11.863 m.kr. samanborðið við 7.671
m.kr. á 4. ársfjórðung árið 2006.

Vaxtamunur á tímabilinu var 1,7% árið 2007, samanborið við 1,7% á 4. ársfjórðungi 2006. Vaxtamunur 
ársins var 1,6%.

Hreinar þóknanatekjur námu 37.644 m.kr. á árinu 2007, höfðu vaxið um 42,3% frá árinu 2006 þegar 
þær námu 26.459 m.kr. Hreinar þóknanatekjur voru 10.593 m.kr. á 4. ársfjórðungi 2007 en voru 9.823
m.kr. á 4. ársfjórðungi árið 2006.

Hreinar fjármunatekjur voru neikvæðar um 2.280 m.kr., lækkuðu um 163% frá fjórða ársfjórðungi árið 
áður. Hreinar fjármunatekjur námu 790 m.kr. á 3. ársfjórðungi 2007.

Aðrar rekstrartekjur námu 4.214m.kr. á árinu samanborið við 555 m.kr. á árinu 2006. Þær voru 
neikvæðar um 268 m.kr á 4. ársfjórðungi 2007.



Afkomutilkynning
Afkoma ársins 2007

4

Í heildina lækkuðu tekjur á fjórða ársfjórðungi um 6,2% samanborið við sama tímabil í fyrra. Hreinar 
vaxtatekjur eru nú 45,9% heildartekna, þóknanatekjur eru 44,2%, Hreinar fjármunatekjur eru 4,9% og 
aðrar rekstrartekjur eru 5,0%.

Gjöld

Laun og launatengd gjöld námu 27.896 m.kr. á árinu 2007 en voru 15.747 m.kr. á árinu 2006. Laun og 
launatengd gjöld námu 8.900 á ársfjórðunginum en voru 7.063 í fjórðungnum á undan.
Meðalstöðugildi samstæðunnar voru 2.202 á 4. ársfjórðungi samanborið við 2.147 meðalstöðugildi á 
fjórðungnum á undan og 1.518 á 4.ársfjórðungi 2006. Glitnir í Finnlandi er hluti af samstæðunni frá og 
með 1. apríl og þar með bættust 314 starfsmenn við samstæðuna. Nýráðningar voru 416 á árinu.

Annar rekstrarkostnaður nam 20.247m.kr. árið 2007 og var 6.741 m.kr. á ársfjórðungnum, aukning um 
3.777 m.kr. eða 127,4% frá 4. ársfjórðungi 2006. Annar rekstrarkostnaður var 4.674 m.kr á þriðja
ársfjórðungi 2007.

Rekstrarkostnaður nam 15.641 m.kr. á 4.ársfjórðungi 2007, samanborið við 11.738 m.kr. á 3. 
ársfjórðungi 2007. Alls nam rekstrarkostnaður ársins því 48.144 m.kr. samanborið við 27.301 m.kr. á 
sama tímabili árið áður.

Aðrir liðir

Virðisrýrnun útlána og krafna nam 2.366 m.kr. á fjórða ársfjórðungi samanborið við 1.653 m.kr. á sama 
tímabili 2006. Virðisrýrnun útlána og krafna nam 1.671 m.kr. á 3. ársfjórðungi 2007.

Hlutfall kostnaðar af tekjum á tímabilinu var 56,6%, samanborið við 37,6% á sama tímabili 2006.
Kostnaðarhlutfall á fjórða ársfjórðungi var 78,6%.

Reiknaður tekjuskattur nemur 6.253 m.kr. samanborið 8.025 árið 2006. Tekjuskattur á 4. ársfjórðungi 
nam 1.320 m.kr., samanborið við 1.759 m.kr. á þriðja ársfjórðungi en var 2.279 m.kr. á sama tíma 
fyrra.

1.2. Helstu niðurstöður efnahagsreiknings

m.kr 2007
3. ársfj.         

2007
2. ársfj.         

2007
1. ársfj.         

2007 2006

Sjóðsígildi og innistæður í Seðlabanka 333.969 326.929 172.765 266.144 197.427

Lán til viðskiptavina 1.974.907 1.786.409 1.571.479 1.521.418 1.596.184

Fjáreignir 503.247 500.890 471.868 391.768 413.124

Óefnislegar eignir 46.955 53.528 47.762 19.735 18.310

Aðrar eignir 89.832 98.162 71.134 56.831 21.295
Eignir 2.948.910 2.765.918 2.335.008 2.255.896 2.246.340

Innlán 780.526 719.991 551.608 497.563 516.849

Lántaka 1.746.199 1.593.139 1.357.275 1.380.319 1.377.787

Víkjandi lán 101.669 98.633 95.142 101.713 108.998

Aðrar skuldir 150.547 185.808 179.714 122.890 96.587

Eigið fé 169.969 168.347 151.269 153.411 146.119
Skuldir og eigið fé samtals 2.948.910 2.765.918 2.335.008 2.255.896 2.246.340

Eignir

Heildareignir Glitnis námu 2.949 milljörðum króna í lok desember og hafa vaxið um 31,3% eða 703
milljarða frá árslokum 2006.

Sjóðsígildi og innstæður í Seðlabanka námu 55,5 milljörðum króna í lok desember 2007 en voru 20,4
milljarðar króna í lok ársins 2006.

Lán og kröfur til viðskiptamanna jukust um 23,7% á árinu en vegna styrkingar krónunnar er um 18,7% 
raunhækkun að ræða. Lán til viðskiptavina námu 1.975 milljörðum króna við lok tímabilsins og jukust 
um 10,6% á tímabilinu.

Heildar veltufjáreign

ma.kr
4. ársfj.         

2007
3. ársfj.         

2007
2. ársfj.         

2007
1. ársfj.         

2007 2006
Skuldabréfaeign 99,7 98,2 95,0 85,4 81,0

-til varnar afleiðusamningum 97,2 89,4 86,6 83,9 77,0
-hrein skuldabréfaeign 2,5 8,8 8,2 1,5 4,0

Hlutabréfaeign 77,9 103,7 91,0 63,4 79,0
-til varnar afleiðusamningum 67,1 82,9 79,6 54,3 67,0
-hrein hlutabréfaeign 10,8 20,9 11,0 9,1 12,0

Jákvæð staða afleiða 107,3 80,4 73,0 67,0 67,0
Veltufjáreign 285,0 291,3 277,0 227,9 231,7

Aðrar fjáreignir á gangvirði námu 285 milljörðum króna.

Skuldir og eigið fé

Þrátt fyrir umrót á mörkuðum og krefjandi markaðsaðstæður á seinni helmingi ársins náði Glitnir á 
árinu að tryggja sér fjármagn að upphæð 6.45 ma. evra. Stór hluti þeirrar upphæðar var tryggður á 
fyrstu fimm mánuðum ársins frá fjölbreyttum hópi fjárfesta á mismunandi mörkuðum. Lykilútgáfur 
ársins telja meðal annars alþjóðlega 1,25 ma USD. útgáfu, eurosterling fastvaxtaútgáfu (e. fixed rate 
eurosterling) sem og útgáfur í evrum á bæði fljótandi og föstum vöxtum. 

Bestu kjörin náðust á EURO FRN útgáfu til fjögurra ára sem slegin var á 24 pkt. yfir Euribor í maí 
síðastliðnum. 

Aðstæður á fjármálamörkuðum breyttust til hins verra yfir sumarmánuðina í kjölfar lausafjárkrísunnar. 
Ástandið versnaði jafnt og þétt og leiddi til þess að aðgengi fjármálafyrirtækja að skammtímalánsfé 
þrengdist til muna. Þrátt fyrir þessa þróun náði Glitnir að auka innlánavöxtinn jafnt og þétt yfir árið. Í 
árslok námu innlán Glitnis í Bretlandi samtals GBP 1,5 ma. Þá námu innlán finnska hluta 
samstæðunnar 500 milljónir evra. Loks jukust innlán á Íslandi um 600 milljóna evre á árinu. Framtak 
Glitnis í þá átt að stuðla að auknum vexti innlána er til vitnis um aukna dreifingu í fjármögnun bankans 
og gefur vísbendingu um stefnu bankans um að auka enn frekar fjölbreytni í fjármögnun á komandi 
misserum.

Glitnir náði góðum árangri með skuldabréfaútgáfu í Bandaríkjunum (e. Yankee bond) að andvirði 1 
ma. USD og námu kjörin 144 pkt. yfir Libor vöxtum. Útgáfunni var vel tekið af fjárfestum og var mikil 
umframeftirspurn, á sama tíma og titringur fór vaxandi á lánsfjármörkuðum. 

Aðstæður á lánsfjármarkaði héldu þó áfram að versna á síðasta ársfjórðungi ársins þegar umfang 
afskrifta bandarískra fjármálafyrirtækja vegna afleiðutengdra fjármálavafninga kom sífellt betur í ljós. 

Glitnir býr við mjög strangar, sjálfmótaðar, reglur um lausafjárstöðu. Bankinn hefur unnið hörðum 
höndum að því að viðhalda og auka lausafjárstöðu sína, í kjölfar versnandi markaðsaðstæðna. 
Bankinn gekkst undir nokkra tvíhliða lánasamninga (e. bilateral facilities) með samstarfsbönkum sínum 
árið 2007 sem hafði jákvæð áhrif á trausta stöðu lausafjársafns bankans. 

Á síðasta ári náði BN Bank góðum árangri við að afla sér 1,15 ma.EUR og hefur lokið undirbúningi á 
sérvarinni skuldabréfaútgáfu (e. Covered Bond). Útgáfan mun líklegast eiga sér stað á þessu ári. 

Eigið fé bankans var 170 milljarðar króna í lok desember, aukning um 24 milljarða króna frá ársbyrjun. 
Hagnaður af óvarinni eign í erlendum dótturfélögum nam 466 milljóna króna sem hafði áhrif á eigið fé 
á árinu.

Eiginfjárstaða bankans er sterk. Á CAD grunni er eiginfjárhlutfall bankans 11,2% í lok ársfjórðungs, þar
af er eiginfjárþáttur A 8,1%.

2. Góð afkoma sviða

Glitnir birtir afkomu bæði eftir afkomusviðum og landssvæðum. Afkomusviðin eru: Viðskiptabankasvið, 
Fyrirtækjasvið, Fjárfestingabankasvið, Eignastýring, Markaðsviðskipti og Fjárstýring, og einnig eftir 
landssvæðum: Ísland, Norðurlönd, Evrópa og Alþjóðasvið.

Skipting rekstrarreiknings eftir afkomusviðum fyrir 4. ársfjórðung 2007

m.kr.

Hreinar vaxtatekjur 3.755 7.156 -110 267 1.080 2.240 -2.524 11.864

Hreinar þjónustutekjur 1.275 715 1.279 3.111 5.150 -68 -868 10.594

Aðrar rekstrartekjur 396 105 2.382 -12 -2.264 100 -3.254 -2.548

Hreinar rekstrartekjur 5.427 7.976 3.550 3.366 3.966 2.272 -6.647 19.909

Rekstrarkostnaður -4.030 -3.645 -1.163 -3.212 -4.070 -155 633 -15.642

Virðisrýrnun -361 -1.991 3 -46 -1 - 30 -2.365

Aðrar tekjur 30 42 49 - - - 1.785 1.905

Hagnaður fyrir skatta 1.066 2.382 2.439 107 -104 2.117 -4.199 3.809

Fjárfestinga-
bankasvið

Eignastýringa-
svið

Viðskipta-
bankasvið

Fyrirtækja-
svið

Önnur 
starfsemi Samtals

Markaðs-
viðskipti Fjárstýring

Skipting hagnaðar fyrir skatt eftir afkomusviðum og landssvæðum fyrir 4. ársfjórðung 2007

m .kr. Ísland Norðurlönd Evrópa Alþjóðasvið Samtals
Viðskiptabankasvið 1.129 -64 - - 1.065
Fyrirtækjasvið -864 1.064 2.298 -118 2.381
Fjárfestingabankasvið 366 1.410 424 239 2.439
Eignastýringasvið 866 -836 76 - 105
Markaðsviðskipti 359 -463 - - -104
Fjárstýring 2.196 - -79 - 2.117
Önnur starfsemi -4.197 - - - -4.197
Sam tals -146 1.111 2.719 121 3.805

Tap af annarri starfsemi var 4.197 m.kr. sem skýrist af framlagi hagnaðar hlutdeildarfélaga og annarra 
þátta utan afkomusviða.

Rekstrarkostnaði við stoðstarfsemi og yfirstjórn er að fullu deilt niður á afkomusviðin.

2.1. Viðskiptabankasvið: Afkoma á árinu góð

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur 3.755 3.696 3.199 2.871 3.637

Hreinar þjónustutekjur 1.275 1.177 1.036 920 950

Aðrar rekstrartekjur 396 -33 345 186 43

Hreinar rekstrartekjur 5.427 4.840 4.580 3.977 4.630

Rekstrarkostnaður -4.030 -2.834 -3.203 -2.764 -2.705

Virðisrýrnun útlána og krafna -361 -395 -181 -130 -491

Aðrar tekjur/(gjöld) 30 -16 5 18 -3

Hagnaður fyrir skatta 1.066 1.595 1.201 1.101 1.431

Viðskiptabankasvið skilaði góðri afkomu á fjórða ársfjórðungi 2007. Hagnaður fyrir skatta nam 1.066 
m.kr. til samanburðar við 1.431 m. kr. á fjórða ársfjórðungi 2006. Óhætt er að segja að afkoma ársins 
2007 er framúrskarandi. Á síðasta ári nam hagnaður fyrir skatta 4. 963 m. kr. til samanburðar við 
4.895 m. kr. árið áður.

Eftirspurn eftir lánum á Íslandi á fjórða ársfjórðungi 2007 hélst mikil framan af en hægði á sér þegar 
leið á seinni helming tímabilsins. Eftirspurn eftir húsnæðislánum dróst saman undir lok fjórðungsins í 
kjölfar hækkandi vaxta og minnkandi eftirspurnar á húsnæðismarkaði. Eftirspurn eftir lánum meðal 
lítilla og meðalstórra fyrirtækja hélst stöðug á tímabilinu sem og eftirspurn eftir nýjum lánum í 
eignafjármögnun. Innlán drógust saman á fjórðungnum eftir mikla aukningu á þriðja ársfjórðungi 2007. 
Sala annarrar þjónustu hélst kröftug á fjórðungnum líkt og segja má um árið í heild.

Árið 2007 jukust lán og kröfur á viðskiptabankasviði um samtals 16,1% og innlán um 20%. Horfur eru 
góðar fyrir áframhaldandi aukningu innlána á komandi mánuðum en búast má við að útlánavöxtum
séu einhverjar skorður settar vegna þeirrar lausafjárþurrðar sem ríkir á alþjóðlegum fjármálamörkuðum 
um þessar mundir. 

Norska hagkerfið stendur vel og viðskiptabankaviðskipti þar er tiltölulega stöðug. Vöruframboð Glitnis 
samanstendur aðallega af húsnæðislánum og sparnaðarleiðum í Noregi.

Útlánastarfsemi BNbank var stöðug yfir tímabilið og hækkun innlánvaxta hafði jákvæð áhrif og innlán 
jukust innlán. Glitnir, í gegnum BNbank, jók eignarhlut sinn og hefur jafnframt skuldbundið sig til að 
kaupa þá hluti er eftir standa í Glitnir Privatøkonomi. Félagið, sem hefur útibú víða um Noreg, mun 
veita Glitni aðgang að auknum dreifileiðum fyrir sparnaðar- og fjárfestingavörur. Þá hefur BNbank 
keypt Eiendomsfinans AS, félag sem er umboðsaðili húsnæðislána fyrir margvíslega lánveitendur og 
hefur á að skipa 17 útibúum víðsvegar um Noreg. Kaupin gengu um garð þann 31. desember 2007, 
og frá og með þeim degi nefnist félagið Glitnir Eiendomsfinans AS. BNbank hefur unnið með 
Eiendomsfinans á undanförnum árum. Stöðugur vöxtur Glitnir Bank ASA var á eigna og tekjuhlið 
bankans, og jukust eignir um 23% og hagnaður eftir skatta um 79%.

Lán og kröfur á viðskiptabankasviði námu alls 555 milljörðum króna í lok desember og var lánavöxtur 
17,8 % yfir tímabilið, eða um 84 milljarða.

Heildarfjöldi starfsfólks í fullu starfi var 751 í lok desember.

2.2. Fyrirtækjasvið: Lánasafni óx um 44% yfir árið

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur 7.156 6.312 5.025 4.704 5.781

Hreinar þjónustutekjur 715 872 626 706 1.062

Aðrar rekstrartekjur 105 61 624 650 -130

Hreinar rekstrartekjur 7.976 7.245 6.275 6.060 6.713

Rekstrarkostnaður -3.645 -2.579 -3.097 -1.491 -1.675

Virðisrýrnun útlána og krafna -1.991 -1.179 -82 -1.064 -1.289

Aðrar tekjur/(gjöld) 42 -23 762 -474 0

Hagnaður fyrir skatta 2.382 3.464 3.858 3.031 3.749

Hreinar rekstrartekjur fyrirtækjasviðs jukust um rúm 10% á fjórðungnum, sé miðað við síðasta fjórðung 
og um tæp 19%, sé miðað við sama fjórðung árið 2006. Þessi vöxtur er í samræmi við vöxt útlána á 
tímabilinu, en þess ber að geta að hreinar vaxtatekjur eru mun hærri eða um rúm 13% samanborið 
síðasta fjórðung og fjórðungi hærri frá fjórða ársfjórðungi 2006. Hagnaður fyrirtækjasviðs fyrir skatta 
lækkar frá fyrra tímabili og síðasta ári og nam tæpum 2,4 milljörðum á tímabilinu. Fyrirtækjasvið skilar 
tæplega 900 m. kr. lægri afkomu árið 2007 en árið 2006 og helgast sú lækkun bæði af hærri 
rekstrarkostnaði sem hækkaði um rúma 2,7 milljarða króna milli ára og af hækkun á virðisrýrnun 
útlána en sú hækkun nam tæpum 1,6 milljarði króna. Rekstrarkostnaður hækkaði einkum á 
Norðurlöndunum en að sama skapi var virðisrýrnun útlána áfram lág þar. Þá skýrist hækkun 
rekstrarkostnaðar einnig af fjölgun starfsmanna og kostnaði við uppbyggingu á sviði sjávarútvegs og 
jarðvarma. Virðisrýrnun helgast m.a. af hærri sértækum framlögum og af hærri útlánum. 

Afkoma fyrirtækjasviðs á Íslandi á fjórðungnum leið fyrir háa virðisrýrnun útlána. Árið 2007 einkenndist 
af harðri samkeppni á ýmsum sviðum fyrirtækjaviðskipta, en úr henni dró með haustinu, samfara 
þrengra aðgengi íslenskra banka að lánsfé. 

Fyrirtækjasvið Glitnis í Noregi naut enn góðs af hinu tiltölulega sterka norska hagkerfi, en líkt og 
annars staðar á Vesturlöndum leið starfsemin fyrir minna aðgengi að lánsfé og hækkun á kjörum. Lán 
til kaupa á atvinnuhúsnæði hafa haldist stöðug, sem er annar aðalmarkaður fyrirtækjasviðs bankans í 
Noregi og sterkir markaðir á sviði þjónustuskipa við olíuiðnað hafa stuðlað að jákvæðri þróun fyrir hinn 
aðalmarkað sviðsins, sem er útlán til þjónustuskipa við olíuiðnað, bæði í Noregi og annars staðar í 
heiminum.

Alþjóðasvið skipaði stórt hlutverk í mörgum lykilverkefnum á sviði fjármögnunar og ráðgjafaþjónustu á 
fjórða ársfjórðungi 2007: veitti t.a.m. fjármögnunar- og ráðgjafarþjónustu í stórum verkefnum í 
alþjóðlegum sjávarútvegs – og jarðhitaverkefnum. Alþjóðasvið hélt áfram að styrkja stöðu sína í 
alþjóðlegum sjávarútvegi á tímabilinu og Glitnir er í góðum tengslum við mörg af fremstu 
sjávarútvegsfyrirtækjum Norður- og Suður-Ameríku og Asíu. Mikill vöxtur einkenndi starfsemi 
alþjóðasviðs á síðasta ári en vöxtinn má meðal annars rekja til velgengni þeirra fjöldamörgu 
tímamótaverkefna sem alþjóðasvið átti þátt í á alþjóðlegum sérsviðum Glitnis. Alþjóðasvið hefur lagt 
grunninn að leiðandi stöðu Glitnis í sjávarútvegi, jarðhitaiðnaði og skipaiðnaði. Vaxandi áhugi á 
jarðhitaorku í Norður Ameríku og mikil eftirspurn eftir sjávarafurðum á heimsmörkuðum gefur ástæðu 
til að vænta megi áframhaldandi vaxtar á þessu ári.

Útlánasafnið var 1,316 milljarðar króna í lok 4. ársfjórðungs, og hefur vaxið um 44% eða 402 milljarða 
frá áramótum.

Alls störfuðu 316 á fyrirtækjasviði í lok desember.

2.3. Fjárfestingabankasvið: Verkefnastaða jöfn og góð út árið

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur -110 -140 -138 -174 -118

Hreinar þjónustutekjur 1.279 2.201 1.206 1.547 2.953

Aðrar rekstrartekjur 2.382 942 1.167 1.121 892

Hreinar rekstrartekjur 3.550 3.003 2.235 2.494 3.727

Rekstrarkostnaður -1.163 -828 -685 -553 -854

Virðisrýrnun útlána og krafna 3 -8 -3 -3 62

Aðrar tekjur/(gjöld) 49 7 - - -

Hagnaður fyrir skatta 2.439 2.174 1.547 1.938 2.935

Á fjórða ársfjórðungi 2007 hægði á vexti fjárfestingabankasviðs, sem rekja má til minni umsvifa 
fyrirtækjaráðgjafar á tímabilinu. Hreinar rekstrartekjur námu 3.550 m.kr og hagnaður fyrir skatta 2.439
m. kr. Til samanburðar nam hagnaður fyrir skatta á þriðja ársfjórðungi 2007 samtals 2.174 m.kr. 

Hreinar þóknanatekjur fjárfestingabankasviðs á fjórða ársfjórðungi 2007 námu 1.279 m.kr. Sviðið 
bókaði 179 m.kr gengistap á skráðum hlutabréfum á tímabilinu og hagnað upp á 1.298 m kr.af 
hlutarbréfum skráðum á gangvirði. Þetta leiðir til þess að heildarhagnaður af hlutabréfum nemur 1.119 
m.kr á fjórða ársfjórðungi 2007.

Fyrirtækjaráðgjöf lauk mörgum verkefnum á fjórða ársfjórðungi innan lands sem utan. Til að mynda 
hafði fyrirtækjaráðgjöf umsjón með stofnfjárútboði Byr og sá um lokað hlutafjárútboð 
landbúnaðarfyrirtækisins Camposol sem er leiðandi á sínu sviði í Perú. Þá var sala Aker Yards á 
Brevik Engineering til Standard Subsea and Technonlogy í höndum fyrirtækjaráðgjafar Glitnis. Loks sá 
fyrirtækjaráðgjöf um stofnun fjárfestingasjóðsins Marin Capital í Noregi en sjóðurinn fjárfestir í 
skipaiðnaði. 

Í kjölfar opnunar skrifstofu Glitnis í New York nær starfsemi fjárfestingabankasviðs nú til níu landa. 
Starfsmönnum fjárfestingabankasviðs hefur fjölgað mikið undanfarið ár en starfsmennirnir eru nú 
samtals 66 og hefur fjölgað um helming síðan í árslok 2006. Áhersla verður lögð á frekari uppbyggingu 
sviðsins með því að liðka fyrir flæði upplýsinga og þekkingar á milli markaða og að auka samstarf 
þvert á landamæri með það að markmiði að auka verkefni. Í grunninn eru stoðirnar góðar og útlitið 
bjart fyrir komandi misseri en afkoma sviðsins mun markast af því hvernig alþjóðlegir fjármálamarkaðir 
þróast á næstu mánuðum. 

2.4. Markaðsviðskipti: Vel staðsett og með sterka markaðshlutdeild

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur 1.080 1.016 572 246 981

Hreinar þjónustutekjur 5.150 5.017 3.659 3.355 4.016

Aðrar rekstrartekjur -2.264 -440 1.663 1.006 646

Hreinar rekstrartekjur 3.966 5.593 5.894 4.607 5.643

Rekstrarkostnaður -4.070 -3.557 -3.052 -2.212 -599

Virðisrýrnun útlána og krafna -1 7 -9 7 -

Aðrar tekjur/(gjöld) - - - - -

Hagnaður fyrir skatta -104 2.043 2.833 2.402 5.044

Óvissa einkennir fjórða ársfjórðung en markaðir hafa í umróti undanfarinna mánaða leitast við að skilja 
til fullnustu þau áhrif sem lausafjárþurrð á alþjóðlegum fjármálamörkuðum mun hafa á hagkerfið til 
lengri tíma litið. Þrátt fyrir mikinn öldugang slógu markaðsviðskipti ný met í nóvember og héldu áfram 
að auka markaðshlutdeild sína á norrænum fjármálamörkuðum. Hlutdeild Glitnis á norrænum 
mörkuðum er nú 6,8%. (OMX + OSE). Þegar allt síðasta ár er tekið saman kemur í ljós að með tilliti til 
veltu var Glitnir annar stærsti hlutabréfamiðlarinn á norrænum mörkuðum og hefur á einu ári aukið 
markaðshlutdeild sína frá því að vera 4,9% árið 2006 í að vera 6,2% árið 2007. 

Mikill tekjuvöxtur einkennir markaðsviðskipti undanfarið ár sem drifinn er áfram af auknum umsvifum, 
sífellt vaxandi hlutdeildar bankans í heildarveltu á norrænum mörkuðum auk kaupanna á finnska 
fjármálafyrirtækinu FIM í upphafi árs. Hagnaður fyrir skatta var neikvæður um 104 m.kr á fjórða 
ársfjórðungi 2007 samanborið við 5.044 m.kr. á sama fjórðung árið á undan. Þá má einnig rekja 
samdrátt á milli ára til aukins kostnaðar vegna ráðningar starfsfólks í kjölfar aukinnar samkeppni á 
vinnumarkaði. Starfsmönnum markaðsviðskipta hefur fjölgað um rétt tæplega 100 á árinu, voru 312 í 
árslok samanborið við 201 í upphafi árs.

Áframhaldandi jákvæð þróun einkenndi gjaldeyrissölu- og stýringu á fjórða ársfjórðungi 2007. Þróunin 
er aðallega drifin áfram af miklum sveiflum á gjaldeyrismarkaði á tímabilinu. Verðbréfamiðlun viðhélt 
stöðu sinni sem annar stærsti hlutabréfamiðlari á íslenska hlutabréfamarkaðinum og er eftir sem áður 
með aðra mestu hlutdeildina. Óróinn á alþjóðlegum fjármálamörkuðum náði eins og við mátti búast til 
Íslands og hafði áhrif á markaði innanlands. Verð á hlutabréfum lækkaði skarpt á fjórða ársfjórðungi og 
velta á innlendum hlutabréfamarkaði dróst saman. Markaðsviðskipti fóru ekki varhluta af þessari þróun 
og drógust umsvifin saman á tímabilinu. Engu að síður einkenndu mikil umsvif á skuldabréfamarkaði 
tímabilið en minnkandi markaðshlutdeild á sviði skuldabréfamiðlunar hafði þau áhrif að tekjur 
markaðsviðskipta af miðlun skuldabréfa drógust saman.

Norrænir hlutabréfamarkaðir hafa gengið í gegnum erfiðan fjórðung þar sem miklar sveiflur og 
verðlækkanir spiluðu stórt hlutverk. Engu að síður viðhélt Glitnir sterkri stöðu sinni með tilliti til 
markaðshlutdeildar á tímabilinu. Beinn markaðsaðgangur (e. direct market access) spilar lykilhlutverk í 
aukinni markaðshlutdeild Glitnis og leiðir aukninguna á þessu sviði. 

Mörgum stórum áföngum var náð á árinu 2007. Meðal þess sem leitt var í höfn á árinu var skráning 
Copeinca og Camposol í norsku Kauphöllina sem var fyrsta skráning utan Íslands sem Glitnir hafði 
umsjón með. Þá hefur Glitnir, í gegnum kaup sín á finnska fjármálafyrirtækinu FIM, komið á laggirnar
markaðsviðskiptum í Finnlandi og Rússlandi.

2.5. Eignastýring: Eignir í stýringu jukust á árinu

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur 267 260 166 104 309

Hreinar þjónustutekjur 3.111 1.978 2.563 899 1.150

Aðrar rekstrartekjur -12 - -56 8 15

Hreinar rekstrartekjur 3.366 2.238 2.673 1.011 1.474

Rekstrarkostnaður -3.212 -1.810 -1.973 -645 -1.004

Virðisrýrnun útlána og krafna -46 -71 18 -37 91

Aðrar tekjur/(gjöld) - - - - -

Hagnaður fyrir skatta 107 357 718 329 561

Í ársbyrjun 2007 tók Glitnir þá ákvörðun að stórauka framboð sitt í fjárfestinga- og 
eignastýringaþjónustu á alþjóðavísu á komandi árum. Fyrsta skrefið í að þess átt var tekið í byrjun árs 
með kaupunum á finnska fjármálafyrirtækinu FIM Group sem hefur frá og með 1. apríl verið hluti af 
samstæðureikningum Glitnis. 

Eignir í stýringu hjá Glitni í lok desember 2007 námu 936 m. kr samanborið við 490 m kr. í lok árs 
2006 sem samsvarar 91,0% aukningu á milli ára. Þrátt fyrir mikinn óstöðugleika á mörkuðum á fjórða 
ársfjórðungi hafa eignir í vörslu Glitnis þróast í jákvæða átt á tímabilinu. Helsta ástæða þessarar 
aukningar á mill ára er innlimun finnsku arms eignastýringarinnar í afkomu samstæðunnar. Eignir í 
vörslu Glitnis þann 31.desember 2007 námu 1.318 m.kr og höfðu þá aukist um 8,3% frá ársbyrjun. 

Hreinar tekjur hafa aukist verulega á milli ára sem má að mestu leyti rekja til innkomu eignastýringar 
FIM, inn í afkomutölur Glitnis. Hreinar tekjur fjórða ársfjórðungs 2007 voru mun hærri en fyrir 
fjórðunginn á undan en þriðji ársfjórðungur mótaðist að miklu leyti af erfiðum markaðsaðstæðum og 
árstíðabundinni samdrætti í viðskiptum yfir sumarmánuðina. Afkoma fjórða ársfjórðungs 2007 var 
hinsvegar góð sem meðal annars má rekja til velgengi afleiðutengdra skuldabréfa (e. structured note) 
sem fóru í sölu á tímabilinu. Hagnaður fyrir skatta fyrir árið 2007 nam samtal 1.511 m.kr. Í árslok voru 
starfsmenn eignastýringar alls 326 talsins

Ekki hefur farið framhjá neinum að erfiðar markaðsaðstæður og óvissa ráða nú ríkjum sem varpa 
skugga á horfurnar til skemmri tíma á því ári sem nú fer í hönd.

2.6. Fjárstýring

4. ársfj. 3. ársfj. 2. ársfj. 1. ársfj. 4. ársfj.
m.kr. 2007 2007 2007 2007 2006

Hreinar vaxtatekjur 2.240 1.041 2.425 1.148 -2.185

Hreinar þjónustutekjur -68 -57 -32 -80 -91

Aðrar rekstrartekjur 100 -1.481 -1.353 - 1.667

Hreinar rekstrartekjur 2.272 -497 1.040 1.068 -609

Rekstrarkostnaður -155 -219 47 -146 105

Virðisrýrnun útlána og krafna - - - - -

Aðrar tekjur/(gjöld) - 119 -119 - -

Hagnaður fyrir skatta 2.117 -597 968 922 -504

3. Kennitölur

2007 2006 2005 2004 2003* 2002*

Eiginfjárhlutfall CAD 11,2% 15,0% 12,6% 12,6% 11,4% 12,7%
Eiginfjárhlutfall A 8,1% 10,8% 9,9% 9,4% 8,0% 10,1%
Arðsemi eigin fjár eftir skatta 19,3% 39,4% 30,3% 40,0% 30,1% 18,2%
Hagnaður á hlut (kr.) 1,86 2,68 1,48 1,13 0,63 0,36
Meðalstöðugildi 1.977 1.392 1.216 1.126 948 907
Vaxtamunur 1,6% 2,0% 1,9% 2,7% 3,0% 3,0%
Kostnaðarhlutfall 57% 38% 36% 49% 50% 55%
Virðisrýrnun útlána og krafna
- hlutfall af meðalstöðu heildarfjármagns 0,2% 0,3% 0,2% 0,6% 0,8% 0,7%
- hlutfall af lánum, kröfum & ábyrgðum í lok tímab. 0,2% 0,3% 0,2% 0,7% 0,9% 0,8%
Verð á hlut (lok tímabils) 22,0 23,3 17,3 11,2 6,4 4,7

V/H hlutfall (lok tímabils) 11,7 8,7 11,7 9,5 10,2 12,4

Arður á hlut 0,37 0,66 0,38 0,35 0,23 0,17

Arðgreiðsluhlutfall 20,0% 24,6% 25,7% 29,7% 36,5% 45,0%

Hlutafé 14.729 14.161 13.112 11.081 10.080 9.400

Hlutabréfaverð/bókfært verð hluta (lok tímabils) 1,90 2,26 2,68 2,56 2,19 2,11

Markaðsvirði (lok tímabils) 323.302 329.951 226.838 124.107 64.512 44.180

* Upphæðum ekki breytt til samræmis við alþjóðlega reikningsskilastaðla

4. Glitnir selur í Glitnir Property Holding
Hagnaður Glitnis af sölu 12% eignarhlutar nemur u.þ.b. 347 milljónum króna en þar að auki færist til
tekna söluhagnaður að fjárhæð 1,5 milljarðar vegna tilfærslu eftirstandandi eignarhlutar út úr 
samstæðu bankans. Ef tekið er mið af nýjustu viðskiptum er óinnleyst gangvirðisbreyting eftirstandandi 
hlutar í kringum 1,2 milljarðar króna.

5. Arðgreiðslur til hluthafa
Stjórn bankans hefur ákveðið að leggja til við aðalfund að greiddar verði 0,37 krónur á hlut í arð. 
Heildarfjöldi hluta eru rúmlega 14,9 milljarðar og arðgreiðslan því alls 5,5 milljarðar króna. Nemur 
arðgreiðslan 20% af hagnaði ársins 2007. Viðmiðunardagur arðsúthlutunar er í lok aðalfundardags og 
verður arður greiddur út 13. mars 2008. Því sem eftir stendur af hagnaði ársins, 22,1 ma.kr., skal 
ráðstafað til hækkunar á eigin fé Glitnis banka hf. 

Jafnframt er lagt til við aðalfund að hluthöfum skuli gefinn kostur á að fá allt að helming arðs síns 
greiddan í hlutafé í Glitni.

6. Birting uppgjöra fyrir árið 2008
Aðalfundur Glitnis banka hf. árið 2008 verður haldinn á Hótel Sögu 20. febrúar kl. 14. 

Fyrirhugaðir birtingadagar uppgjöra Glitnis hf. fyrir árið 2008 eru þessir: 

1. fjórðungur, 7. maí 2008

2. fjórðungur, 30. júlí 2008

3. fjórðungur, 4. nóvember 2008

4. fjórðungur, 4. febrúar 2008

Afkoma ársins 2008, 18. febrúar 2009

7. Kynning Glitnis á ársuppgjöri 2007

Eftirfarandi kynningar og símafundir verða haldnir í tengslum við afkomu Glitnis árið 2007 sem birt 
verður að morgni 29. janúar. Hægt verður að nálgast uppgjörið á www.glitnir.is frá og með birtingu 
uppgjörs þann 29. janúar.

Kynning í Reykjavík

Lárus Welding, forstjóri Glitnis, og Alexander K. Guðmundsson, framkvæmdastjóri fjármálasviðs, 
kynna uppgjör ársins 2007 fyrir hluthöfum og markaðsaðilum kl. 12:15, þriðjudaginn 29. janúar, á Hótel 
Nordica, sal F og G. 

Fundurinn fer fram á íslensku og má fylgjast með honum beint á Netinu á heimasíðu Glitnis,
www.glitnir.is. 

Kynning í London

Lárus Welding, forstjóri, og Alexander K. Guðmundsson, framkvæmdastjóri fjármálasviðs, kynna
uppgjör ársins 2007 í London, miðvikudaginn 30. janúar kl. 12:00. Fundurinn fer fram á Crowne Plaza 
London Shoreditch, 100 Shoreditch High Street, E1 6JQl, London.

http://www.glitnir.is
http://www.glitnir.is

Þátttakendur vinsamlegast skrái sig hjá Völu Pálsdóttur, með því að senda póst á ir@glitnir.is eða 
hringja í síma 440 4989.

Fylgjast má með fundinum beint á Netinu á heimasíðu Glitnis, www.glitnirbank.com. Jafnframt verður 
hægt að senda spurningar á fundinn. 

Bókun fjölmiðlaviðtala

Til að bóka fjölmiðlaviðtöl, vinsamlegast hafið samband við Má Másson, forstöðumann kynningarmála 
á Íslandi, með því að senda tölvupóst til mar.masson@glitnir.is eða hringja í síma 440 4990.

Kirkjusandi • 155 Reykjavík • Ísland
Sími: 440-4000 • Fax: 440-4001

Kt. 550500-3530 • Netfang: glitnir@glitnir.is

